
 

 

2024-ᒥ ᐹᕙᓐᓛᓐᑯᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᓄᑦ ᓵᓚᖃᖅᑐᑦ 

ᐃᖃᓗᐃᑦ, ᓄᓇᕗᑦ, ᒫᔾᔨ 25 2024 - ᐹᕙᓐᓛᓐᑯᑦ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ (“ᐹᕙᓐᓛᓐ” 
ᐅᕝᕙᓘᓐᓃᑦ “ᑲᒻᐸᓂᐅᔪᖅ”) ᖁᕕᐊᓱᒃᑐᑦ ᑐᓴᖅᑎᑦᑎᔭᕆᐊᒃᓴᖅ 2024-ᒥ ᐹᕙᓐᓛᓐᑯᑦ ᓯᓚᑦᑐᖅᓴᕐᕕᖕᓂ 
ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᓄᑦ ᑐᓂᔭᐅᔪᓂᒃ.  ᖁᕕᐊᓱᖃᑎᒋᓚᕗᑦ ᓱᕇᓇ ᓇᑐᒃ ᓴᓂᕋᔭᖕᒥᐅᑕᖅ, ᐋᐱᒐᐃᔪ 
ᐅᓕᑲᑦᑕᖅ ᐃᒃᐱᐊᕐᔪᖕᒥᐅᑕᖅ, ᑲᒥᑭ ᐋᑲᕙᒃ ᑭᒻᒥᕈᒻᒥᐅᑕᖅ, ᐳᓃᔅ ᑲᓪᓗᒃ ᐃᒃᐱᐊᕐᔪᖕᒥᐅᑕᖅ ᐊᒻᒪᓗ ᔨᓕᐊᓐ 
ᖃᔮᖅ ᒥᑦᑎᒪᑕᓕᖕᒥᐅᑕᖅ ᐊᑐᓂ ᑐᓂᔭᐅᓂᐊᖅᑐᑦ $5,000-ᒥᒃ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ 
ᐃᑲᔫᓯᐊᒃᓴᓂᒃ.   

ᐊᕐᕌᒍᑕᒫᑦ, ᐹᕙᓐᓛᓐᑯᑦ ᑐᓂᓯᖃᑦᑕᖅᑐᑦ ᑕᓪᓕᒪᓄᑦ ᐊᔪᙱᑎᑕᐅᔪᓄᑦ ᐃᓄᖕᓂᒃ ᐃᓕᓐᓂᐊᖅᑎᓂᒃ $5,000-
ᓂᒃ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᓂᒃ ᑕᓪᓕᒪᓄᑦ ᐊᔪᙱᑎᑕᐅᔪᓄᑦ ᐃᓄᖕᓄᑦ 
ᐃᓕᓐᓂᐊᖅᑎᓄᑦ, ᐃᑲᔪᖅᑕᐅᖁᓪᓗᒋᑦ ᐊᒻᒪᓗ ᑲᔪᖏᖅᓴᖅᑕᐅᖁᓪᓗᒋᑦ ᐃᓕᓐᓂᐊᕋᓱᒃᑎᓪᓗᒋᑦ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕐᓂᕐᓄᑦ. ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᐃᑦ, ᐃᓚᒋᔭᐅᔪᑦ ᐱᓂᐊᕐᓂᕋᕈᑎᑦᑎᓐᓄᑦ 
ᐱᕙᓪᓕᐊᑎᑕᐅᖏᓐᓇᖁᓪᓗᒋᑦ ᐅᐊᖕᓇᖓᓂ ᕿᑭᖅᑖᓘᑉ ᓄᓇᓕᖏᑦ, ᐅᒃᑯᐃᖓᓲᖅ ᐃᓄᓗᒃᑖᓄᑦ 
ᐃᓕᓐᓂᐊᖅᑎᓄᑦ ᐊᑎᓕᐅᖅᑕᐅᖃᑕᐅᓯᒪᔪᓄ ᓄᓇᕗᒻᒥ ᐊᖏᕈᑎᓄᑦ ᐊᒻᒪᓗ ᐃᓕᓐᓂᐊᒃᑲᓐᓂᕋᓱᒃᑎᓪᓗᒋᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᕐᒥᒃ.  

ᖁᕕᐊᓱᒃᑐᒍᑦ ᑐᓴᖅᑎᑦᑎᔭᕆᐊᒃᓴᖅ ᐃᓕᖕᓂᒃ ᑕᒪᑐᒪᓂ ᐊᕐᕌᒍᒥ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᖅᑖᖅᑐᓂᒃ.  

ᓱᕇᓇ ᓇᑐᒃ 

ᓱᕇᓇ ᓇᑐᒃ, ᓴᓂᕋᔭᖕᒥᐅᑕᖅ, ᐅᖃᖅᑐᖅ ᐃᓱᒪᐃᓐᓇᐅᔭᓚᐅᕐᓂᖓᓂᒃ 
ᐃᓕᓴᐃᔨᐅᔪᒪᓪᓗᓂ. ᒫᓐᓇ ᐃᓕᓐᓂᐊᖅᑐᖅ ᑐᒡᓕᕆᓕᖅᑕᖓᓂᒃ ᐊᕐᕌᒍᒥ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᕐᒥ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᓴᓂᕋᔭᖕᒥ, 
ᐊᔾᔨᐅᔪᓐᓃᖅᑎᓯᒪᔪᖅ ᐃᒻᒥᓂᒃ ᓵᓚᖃᓚᐅᖅᑎᓪᓗᒍ ᐱᐅᓪᓚᕆᒃᑐᒥᒃ ᐱᓕᕆᓂᕐᒧᑦ 
ᐃᓕᓴᕆᔭᐅᔾᔪᑎᒥᒃ ᖁᕝᕙᓯᓛᓂᒃ ᐱᔭᕇᖅᓯᖃᑦᑕᕐᓂᖓᓄᑦ ᓯᕗᓪᓕᖅᐹᒥ ᐊᕐᕌᒍᐊᓂ.  
 
ᓱᕇᓇ, ᐅᖃᓪᓚᒍᓐᓇᑦᑎᐊᖅᑐᖅ ᖃᓪᓗᓈᑐᑦ ᐃᓄᒃᑐᓪᓗ, ᐃᖅᑲᓇᐃᔭᖃᑦᑕᖅᓯᒪᔪᖅ 
ᑭᖑᕝᕕᖅᑎᐅᓪᓗᓂ ᐊᒻᒪᓗ ᐃᓕᓴᐃᔨᓄᑦ ᐃᑲᔪᖅᑎᐅᓪᓗᓂ, ᐅᖃᖅᖢᓂᓗ ᐊᑐᖅᓯᒪᔭᖓ 

ᐱᒋᐊᓪᓚᒃᑎᑦᑎᓯᒪᔪᖅ ᐱᓕᕆᔪᒪᓂᕆᔭᖓᓂᒃ. “ᐅᒃᐱᕈᓱᓪᓚᕆᒃᑐᖓ ᐃᓕᓐᓂᐊᕐᓂᖅ 
ᐊᓯᔾᔨᐅᑕᐅᓪᓚᕆᖕᓂᖓᓂᒃ, ᐊᒻᒪᓗ ᐊᖏᖅᓯᒪᐃᓐᓇᖅᑐᖓ ᐊᑐᕐᓗᒍ ᐃᓕᓐᓂᐊᖅᓯᒪᓂᕋ 
ᐊᔪᕈᓐᓃᖅᑎᑦᑐᒪᓪᓗᒋᑦ ᑲᔪᖏᖅᓴᕐᓗᒋᓪᓗ ᑭᖑᕚᒃᓴᕗᑦ.” 
 
ᐅᖃᖅᑐᖅ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᖅ ᐃᑲᔪᖅᑕᐅᓂᑐᐃᓐᓇᙱᑦᑐᖅ ᑮᓇᐅᔭᑎᒍᑦ, 
“ᐃᓕᓴᖅᓯᓂᐅᔪᖅ ᐊᔪᖏᑦᑐᓐᓇᕐᓂᓐᓂᒃ, ᐊᒻᒪᓗ ᐱᒻᒪᕆᐅᓪᓗᓂ ᑎᑭᐅᑎᔪᓐᓇᖁᓪᓗᖓ ᐊᑐᕈᒥᒋᔭᓐᓄᑦ.” 

ᐋᐱᒐᐃᔪ ᐅᓕᑲᑦᑕᖅ 
 
ᐋᐱᒐᐃᔪ ᐅᓕᑲᑦᑕᖅ ᐃᒃᐱᐊᕐᔪᖕᒥᐅᑕᐅᔪᖅ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᖅᓯᒪᓪᓗᓂ 
ᐃᓄᒃᑐᑦ ᐅᖃᐅᓯᕐᒥᒃ 16-ᓄᑦ ᐊᕐᕌᒍᓄᑦ. ᑐᒡᓕᐊᓂ ᐊᕐᕌᒍᒥ ᐃᓕᓐᓂᐊᓕᖅᑐᖅ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᕐᒥ ᐊᒻᒪ ᐃᓄᑑᔾᔪᔾᔨᓪᓗᓂ ᐊᓈᓇᐅᔪᖅ, ᐱᕈᖅᓴᐃᓪᓗᓂ 
ᒪᕐᕉᖕᓂᒃ ᐸᓂᖏᓐᓂᒃ ᐃᕐᓂᐊᓂᒡᓗ. ᐋᐱᒐᐃᔪ ᐅᖃᖅᑐᖅ ᑮᓇᐅᔭᑦ ᐹᕙᓐᓛᓐᑯᓐᓂᑦ 
ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᐃᑦ ᐃᓅᓯᕐᒥᒃ ᐊᓯᔾᔩᓂᐊᖅᑐᑦ. “ᓂᖀᑦ 
ᐊᑭᑐᔫᔪᑦ ᕿᑐᕐᖓᖃᖅᖢᓂ ᐃᑲᔪᕆᐊᖃᖅᑕᒥᒃ. ᐃᓕᓐᓂᐊᕈᑎᒃᓴᓄᑦ 
ᐊᑐᒐᒃᓴᖅᑖᕆᐊᖃᖅᑐᖓ ᐊᖏᕐᕋᓐᓂ ᓲᕐᓗ ᑭᐳ, ᐅᓄᖅᑐᓕᐅᕈᑎ, ᐊᒻᒪᓗ ᖃᕆᓴᐅᔭᑦ.”   
 
ᐋᐱᒐᐃᔪ ᖁᕕᐊᓱᒃᑐᑦ ᐃᓕᓐᓂᐊᖅᑎᐅᒃᑲᓐᓂᕆᐊᒃᓴᖅ, ᐊᒻᒪᓗ ᐱᐊᓂᒃᓯᔪᒪᓪᓚᕆᒃᖢᓂ 
ᐃᓕᓐᓂᐊᖅᑕᖓᓂᒃ ᐅᑎᖅᑎᑦᑎᔪᓐᓇᕈᒪᓪᓗᓂ ᓄᓇᓕᖕᒧᑦ ᖁᕕᐊᒋᔭᖓᓄᑦ. ‘ᐃᓕᓐᓂᐊᖅᑎᑦᑎᓂᖅ ᓄᓇᕗᒻᒥ 
ᐊᑐᐃᓐᓇᐅᑎᑦᑎᔪᖅ ᐱᕕᒃᓴᓂᒃ ᑲᔪᖏᖅᓴᐃᓂᕐᒧᑦ ᐃᓕᓐᓂᐊᖅᑎᓂᒃ, ᐃᓕᓐᓂᐊᕐᕕᕋᓛᑎᒍᓪᓘᓐᓃᑦ ᐅᕝᕙᓘᓐᓃᑦ 
ᐃᓕᓐᓂᐊᕇᕌᖓᑕ ᐱᓕᕆᓂᖅᑎᒍᑦ. ᐊᑐᓂ ᐃᓕᓐᓂᐊᕐᕕᒃ ᓄᓇᕗᒻᒥ ᐊᔾᔨᐅᙱᑦᑐᑦ ᐊᔾᔨᒌᙱᕈᓘᔭᖅᖢᑎᒡᓗ, 
ᐃᓕᓴᐃᔩᑦ ᐃᓚᒋᔭᐅᓪᓚᕆᒃᑐᑦ ᓄᓇᓕᖕᓂ” 
 
ᑲᒥᑭ ᐋᑲᕙᒃ 

 
ᑲᒥᑭ ᐋᑲᕙᒃ, ᑭᒻᒥᕈᒻᒥᐅᑕᐅᔪᖅ, ᓯᕗᓪᓕᖅᐹᖓᓂ ᐊᕐᕌᒍᒥ ᐃᓕᓐᓂᐊᖅᑐᑦ ᐊᕙᑎᓕᕆᓂᕐᒧᑦ 
ᐃᓕᓐᓂᐊᕐᓂᕐᒥ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᖃᓗᖕᓂ. ᓇᓗᓇᐃᔭᖅᓯᒪᔪᖅ ᓇᖕᒥᓂᖅ 
ᐊᖑᓇᓱᒃᑎᐅᓂᖓᓂᒃ ᐊᒻᒪᓗ ᓂᕿᖃᖅᑎᑦᑎᔨᐅᓂᖓᓂᒃ ᓄᓇᓕᖏᒥᓄᑦ. 
“ᔭᒐᑕᐅᑦᑕᐃᓕᖁᔭᕋ ᓄᓇᒐ ᐱᖅᑯᓯᕋᓗ ᕿᑐᕐᖓᓐᓄᑦ, ᓯᕗᓂᒃᓴᒥ ᑭᖑᕚᒃᓴᖏᓐᓄᑦ 
ᐃᓄᐃᑦ, ᓄᓇᕗᒻᒥᐅᓗᒃᑖᓪᓗ,” ᐅᖃᖅᑐᖅ. 
 
ᐃᓄᑑᔾᔪᔾᔨᓗᓂ ᐊᑖᑕᐅᔪᖅ ᐱᐅᔪᒻᒪᕆᖕᒥᒃ ᐃᖅᑲᓇᐃᔮᕆᓚᐅᖅᓯᒪᔭᖏᓐᓄᑦ ᐅᓂᒃᑳᓕᒃ, 
ᐊᑐᖅᓯᒪᔭᖏᑦ ᐊᔾᔨᒌᙱᕈᓘᔭᖅᖢᑎᒃ ᓱᕋᒃᓯᒪᔪᓕᕆᔨᐅᓂᕐᒥᑦ ᐃᖅᑲᖅᑐᐃᔨᕋᓛᖑᓂᕐᒧᑦ. 

ᑲᒥᑭ ᐃᓕᓴᐃᔨᐅᓚᐅᖅᓯᒪᖕᒥᔪᖅ ᐊᒻᒪᓗ ᐃᓕᓐᓂᐊᖅᑎᓄᑦ ᐃᑲᔪᖅᑎᐅᓪᓗᓂ ᑭᒻᒥᕈᒻᒥ ᖃᖅᑲᓕᒃ 
ᐃᓕᓐᓂᐊᕐᕕᖕᒥ ᐊᕐᕌᒍᒐᓚᖕᓄᑦ. ᓯᕗᓪᓕᖅᐹᖅ ᐃᖅᑲᓇᐃᔮᕆᓚᐅᖅᑕᖓ ᑎᑎᕋᖅᑎᐅᓪᓗᓂ ᑲᒥᑭ ᑯᐊᐸᒃᑯᓐᓄᑦ, 
ᐊᒻᒪᓗ ᒫᓐᓇ ᐃᒃᓯᕚᖃᑕᐅᓕᖅᑐᑦ ᑲᑎᒪᔨᖏᓐᓂ. 
 
ᑲᒥᑭ ᐅᑎᖅᑎᑦᑏᓐᓇᐅᔭᖅᓯᒪᔪᖅ ᑭᒻᒥᕈᒻᒧᑦ, ᐊᑭᓕᖅᓱᖅᑕᐅᓇᓂ ᕿᓂᖅᑎᓄᑦ ᐸᕐᓇᐃᔨᓄᑦ ᐃᓚᒋᔭᐅᔪᖅ, 
ᐃᓄᑐᖃᐃᑦ ᖃᒧᑕᐅᔭᖏᓐᓂᒃ ᐋᖅᑭᒃᓱᐃᕙᒃᖢᓂ, ᐃᓕᓐᓂᐊᖅᑎᑦᑎᓪᓗᓂ ᒪᒃᑯᒃᑐᓂᒃ ᐊᖑᓇᓱᒃᑎᓂᒃ ᐊᒻᒪᓗ 
ᑐᓐᓂᖅᓴᐅᑎᒋᕙᒃᖢᒋᑦ ᐊᖑᓂᓵᖅᑕᖏᑦ ᓄᓇᓕᖕᒥᓄᑦ. “ᑖᓐᓇ ᐃᓕᓐᓂᐊᒐᒃᓴᖅ ᖃᐅᔨᒪᓂᖅᑖᖅᑎᑦᑎᓂᐊᖅᑐᑦ 
ᐊᔪᙱᓕᖅᑕᐅᕙᒃᑐᓂᒡᓗ ᐃᓕᑦᑎᑎᑦᑎᓗᓂ ᐱᒋᐊᕈᓐᓇᖅᓯᖁᓪᓗᖓ ᐃᖅᑲᓇᐃᔮᓂᒃ ᐊᒃᑐᐊᔪᓄᑦ ᐅᒃᐱᕆᔭᓐᓄᑦ 
ᓯᕗᓂᒃᓴᖓᓄᑦ ᓄᓇᕘᑦᑕ.” 

ᐳᓖᔅ ᑲᓪᓗᒃ 
 
ᐳᓃᔅ ᑲᓪᓗᒃ ᖁᕕᐊᓱᒃᑐᖅ ᐃᓕᓐᓂᐊᕆᐊᒃᓴᖅ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᒐᒃᓴᒥᒃ ᐊᖏᕐᕋᖓᓂ ᐃᒃᐱᐊᕐᔪᖕᒥ, ᐱᓕᕆᐊᒃᓴᖃᖅᑐᒻᒪᕆᐅᕙᒃᖢᓂ ᐊᓈᓇᐅᑎᓪᓗᒍ 
ᐱᖓᓱᓄᑦ ᕿᑐᕐᖓᖏᓐᓄᑦ. ᐳᓃᔅ ᑐᒡᓕᐊᓃᓕᖅᑐᖅ ᐊᕐᕌᒍᖓᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕐᓂᕐᒥ ᐊᒻᒪᓗ ᐅᖃᖅᑐᖅ ᐃᓕᓴᐃᔨᙳᕈᒪᖃᑦᑕᖅᓯᒪᔪᖅ ᑕᐃᒪᙵᓂᑦ 
ᓄᑕᕋᐅᓂᕐᒥᓂᒃ. “ᐃᑲᔪᕈᒪᔭᒃᑲ ᓄᑕᖅᑲᑦ ᐃᓕᑦᑎᓗᑎᒃ ᐃᓕᑦᑕᕆᐊᖃᖅᑕᖏᓐᓂᒃ 
ᐃᓕᓐᓂᐊᖅᑎᓪᓗᒋᑦ,” ᐅᖃᖅᑐᖅ. “ᐊᒻᒪᓗᑦᑕᐅᖅ, ᐃᓄᖕᓂᒃ ᐃᓕᓴᐃᔨᑕᖃᐅᙱᓗᐊᕐᒪᑦ 
ᓄᓇᑦᑎᓐᓂ.” 
 
ᓱᔭᒃᓴᖃᕈᓐᓃᕌᖓᒥ, ᐳᓃᔅ ᐊᑭᓕᖅᓱᖅᑕᐅᓇᓂ ᑮᓇᐅᔾᔭᒃᓴᑎᑦᑎᓇᓱᓲᖅ ᐊᕐᕌᒍᑕᒫᑦ ᐃᒃᐱᐊᕐᔪᖕᒥ 
ᐃᖃᓗᒐᓱᒡᔪᐊᕐᓇᒥ ᐊᒻᒪᓗ ᐋᖅᑭᒃᓱᐃᕙᒃᖢᓂ ᐃᑲᔫᑎᒃᓴᓄᑦ ᐱᙴᖅᑎᑦᑎᓂᕐᒧᑦ. ᐊᐅᓚᑦᑎᖃᑦᑕᕐᒥᔪᖅ 
ᐊᔾᔨᒌᙱᑦᑐᓂᒃ ᐱᓕᕆᐊᒃᓴᓂᒃ ᓄᓇᓕᖕᓂ, ᓲᕐᓗ ᐃᑲᔪᖅᖢᒋᑦ ᐃᓄᑐᖃᑦ ᐃᑲᔪᖅᑕᐅᔭᕆᐊᓖᑦ, 
ᐃᓕᓐᓂᐊᖅᑎᖢᒋᑦ ᐃᓄᐃᑦ ᖃᓄᖅ ᒥᖅᓱᕆᐊᖃᕐᒪᖔᑦ ᐃᓕᖅᑯᓯᒃᑯᑦ ᐊᓐᓄᕌᓂᒃ.  
 
ᐳᓃᔅ ᐅᖃᖅᑐᖅ ᐹᕙᓐᓛᓐᑯᑦ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᖓᑦ ᐃᑲᔪᕐᓂᐊᖅᑐᖅ 
ᑎᑭᐅᑎᔪᓐᓇᕐᓗᓂ ᐃᑲᔪᕐᓗᓂᒋᑦ ᐊᓯᖏᑦ ᑎᑭᐅᑎᓗᑎᒃ ᑐᕌᒐᖏᓐᓄᑦ. “ᐃᓕᓐᓂᐊᖅᑏᑦ 
ᐃᓕᓐᓂᐊᕌᓂᒍᓯᐊᖃᑦᑕᖁᔭᒃᑲ, ᐊᒻᒪᓗ ᐃᓅᓯᖃᕐᓗᑎᒃ ᐃᓅᔪᒥᒋᔭᒥᓂᒃ.” 
 
ᔨᓕᐊᓐ ᖃᔮᖅ 

 
ᔨᓕᐊᓐ ᖃᔮᖅ ᐃᓅᓯᓕᒫᖅ ᐃᖅᑲᓇᐃᔮᕆᔪᒥᒌᓐᓇᐅᔭᖅᑕᖓ ᐃᓕᓴᐃᔨᑦᑎᐊᕙᐅᓗᓂ 
ᐊᓈᓇᒥᑐᑦ. ᒫᓐᓇ ᑐᒡᓕᐊᓂᒃ ᐊᕐᕌᒍᒥ ᐃᓕᓐᓂᐊᖅᑐᖅ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᑎᑭᐅᑎᕙᓪᓕᐊᔪᖅ ᐃᓱᒪᒋᔭᒥᓄᑦ.  

ᔨᓕᐊᓐ ᒥᑦᑎᒪᑕᓕᖕᒥᐅᑕᒃᓴᔭᐅᔪᖅ, ᑭᓯᐊᓂᓕ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑐᖅ 
ᐃᒃᐱᐊᕐᔪᖕᒥ. ᐊᓂᒍᖅᑐᓂ ᐊᕐᕌᒍᓂ, ᔨᓕᐊᓐ ᐃᓕᓐᓂᐊᖅᑎᑦᑎᐊᕙᐅᖏᓐᓇᐅᔭᖅᑐᑦ ᐃᓕᓐᓂᐊᕌᓂᒃᓯᒪᓪᓗᓂᓗ 
ᑯᐃᓐ ᑭᒡᒐᖅᑐᖅᑎᖓᑕ ᑐᓐᓂᖅᑯᓯᐊᖓᓂᒃ ᑐᓂᔭᐅᓯᒪᓪᓗᓂ, ᐃᓕᓴᖅᓯᔾᔪᑕᐅᓲᖅ ᐃᓕᓐᓂᐊᕌᓂᑦᑎᐊᕐᓂᖓᓂᒃ. 
ᐃᓕᓐᓂᐊᕌᓂᒍᓯᐊᖅᓯᒪᔪᖅᑕᐅᖅ ᐃᓄᖕᓂᒃ ᐃᓕᓐᓂᐊᕐᓂᕐᒥᒃ. 

“ᐃᔾᔪᐊᒐᒃᓴᑦᑎᐊᕙᐅᓂᖅ ᓄᑕᖅᑲᓄᑦ ᐱᒻᒪᕆᕐᔪᐊᖑᔪᖅ ᐅᕙᓐᓄᑦ,” ᐅᖃᖅᑐᖅ. “ᐃᓱᒪᒋᓪᓗᒋᑦ ᐃᓕᓐᓂᐊᖅᑏᑦ 
ᐱᐅᔪᒥᒃ, ᐃᓕᓐᓂᐊᑦᑎᐊᖅᓯᒪᓗᑎᒃ, ᐊᒻᒪᓗ ᐱᔪᒪᓂᖃᑦᑎᐊᕐᓗᑎᒃ ᐃᓅᓗᑎᒃ ᐃᓐᓇᕈᖅᐸᓪᓕᐊᑎᓪᓗᒋᑦ, 
ᐅᕙᑦᑐᑦᑕᐅᖅ.” 

ᓱᓕᕆᐊᒃᓴᖃᕈᓐᓃᕌᖓᒥ, ᔨᓕᐊᓐ ᖁᕕᐊᒋᔭᖃᖅᑐᑦ ᓴᐸᖓᕐᓂᒃ ᓯᐅᑎᕈᑎᓕᐅᕆᐊᒃᓴᖅ ᐊᒻᒪᓗ ᒥᖅᓱᕐᓂᕐᒥᒃ.  

ᐹᕙᓐᓛᓐᑯᑦ ᖁᔭᓕᔪᑦ ᐆᒃᑐᓚᐅᖅᑐᓗᒃᑖᓂᒃ 2024-ᒥ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᓄᑦ ᐊᒻᒪᓗ 
ᐱᓕᕆᑦᑎᐊᓪᓚᕆᖁᔭᐃᓐᓇᕗᑦ ᓄᓇᕗᒻᒥᐅᑦ ᐃᓕᓐᓂᐊᕋᓱᐊᖅᑎᓪᓗᒋᑦ, ᐱᓕᒻᒪᒃᓴᓇᓱᐊᖅᑎᓪᓗᒋᑦ ᐊᒻᒪᓗ ᐃᓅᓯᓕᒫᖅ 
ᐃᖅᑲᓇᐃᔮᖑᔪᓐᓇᖅᑐᓄᑦ.  

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᓂᑦ ᑐᒃᓯᕋᐅᑎᓄᑦ: 
ᐲᑕ ᐊᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᓕᕆᓂᕐᒧᑦ ᐊᒻᒪᓗ ᑐᓴᐅᒪᔪᓕᕆᓂᕐᒧᑦ 
ᐅᖄᓚᐅᑖ. +1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑖ: peter.akman@baffinland.com 
ᖃᕆᓴᐅᔭᒃᑯᑦ ᐃᑭᐊᖅᑭᕕᒃ: https://baffinland.com/ 

 
 
 

ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ ᓇᖕᒥᓂᖃᖃᑎᒋᔭᐅᔪᖅ ᐃᓄᔾᔨ ᐊᒻᒪᓗ ᐅᔭᕋᖕᓂᐊᒐᒃᓴᓄᑦ 
ᑲᑎᙵᐅᖅᑐᓂᒃ ᐊᒻᒪ ᐋᓯᓗᒥᑐᒃᑯᓐᓂ, ᐊᐅᓚᑦᑎᓪᓗᑎᒃ ᓄᓘᔮᖕᓂ ᓴᕕᒃᓴᑦᑎᐊᕙᐅᓛᒥᒃ ᐅᔭᕋᖕᓂᐊᕐᓂᕐᒥᒃ 
ᕿᑭᖅᑖᓗᖕᒥ, ᓄᓇᕗᒻᒥ, ᑲᓇᑕᒥ. ᓄᓇᕘᑉ ᓴᕕᒃᓴᑦᑎᐊᕙᐅᓂᖅᐹᖓ ᐱᐅᓛᖑᓪᓗᓂ ᓴᕕᒃᓴᖅ ᐅᔭᕋᖕᓂᐊᒐᒃᓴᖅ 
ᓇᓂᔭᐅᓯᒪᔪᖅ. ᓯᖃᓪᓕᔭᐅᔪᓐᓇᖅᑐᖅ, ᐊᕕᒃᑐᖅᑕᐅᓗᓂ ᐊᒻᒪᓗ ᓂᐅᕐᕈᑎᒃᓴᙳᕐᓗᓂ ᓴᓗᒪᓂᖅᓴᒃᑯᑦ 
ᓂᐅᕕᖅᑕᐅᔪᓐᓇᖅᑐᖅ.  
 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᓲᖅ ᐱᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᓲᒥᒃ ᓴᕕᒃᓴᒥ ᓄᓇᕐᔪᐊᒥ. ᑖᓐᓇ 
ᐊᐅᓚᑕᐅᓂᖓ ᐊᔾᔨᐅᙱᑦᑑᔾᔪᑎᖓ ᐊᒥᓱᓂ ᐊᓯᖏᓐᓂ ᑕᒪᓐᓇ ᓴᕕᒃᓴᖅ ᓯᖃᓪᓕᔭᐅᓪᓗᓂ ᐊᕕᒃᑐᖅᑕᐅᓪᓗᓂ 
ᐅᔭᕋᖕᓂᐊᕐᕕᖕᒥ, ᐊᒻᒪᓗ ᐊᐅᓪᓚᖅᑎᑕᐅᑲᐅᑎᒋᓪᓗᓂ ᓂᐅᕐᕈᓯᕐᕕᖕᓄᑦ - ᐃᓚᐅᕈᑎᖃᕋᓂ 
ᑲᒪᒋᔭᐅᔾᔪᑎᖃᕆᐊᖃᕋᓂᓘᓐᓃᑦ, ᑕᐃᒪᐃᓐᓂᖓᓄᑦ ᑕᓯᕋᓕᐅᖃᑦᑕᙱᑦᑐᑦ.  
 
ᐸᕙᓐᓛᓐᑯᑦ ᐊᖏᖅᓯᒪᐃᓐᓇᖅᑐᑦ ᐊᐅᓚᓂᖃᕐᓗᑎᒃ ᐊᕙᑎᒥᒃ ᐊᒻᒪᓗ ᐃᓅᓯᕐᒥᒃ ᑲᒪᑦᑎᐊᕐᓗᑎᒃ 
ᐃᑲᔫᑎᖃᕐᓂᐊᖅᑐᓂᒃ ᐃᓄᖕᓄᑦ, ᓄᓇᕗᒻᒥᐅᓄᑦ ᐊᒻᒪᓗ ᐊᓯᓗᒃᑖᖏᓐᓄᑦ ᐱᖃᖃᑕᐅᔪᓄᑦ.  
 
ᖃᐅᔨᒃᑲᓐᓂᕈᒪᒍᕕᑦ baffinland.com ᐊᒻᒪᓗ ᒪᓕᒡᓗᑎᒍᑦ ᑐᐃᑐᒃᑯᑦ, ᕙᐃᔅᐳᒃᑯᑦ ᐊᒻᒪᓗ ᓕᒃᑎᑦᐃᓐᑯᑦ.  

